
Nageshvara Mahima Varnanam

நாகே³ஶ்வரமஹிமவர்ணநம்

ஈஶ்வர: -
ஆவண்ட⁴(வட்ட்)கம் மஹாபுண்யம் க்ஷேத்ரமஸ்த்யேகமம்பி³கே ।
நாக³நாதா²ஹ்வயம் லிங்க³ம் மமாஸ்தி பு⁴வநேஶ்வரி ॥ 1॥
தத்ரத்யஸிகதா:ஸர்வா லிங்க³ரூபாஶ்ச கேவலம் ।
தத்ர ஸந்தி மஹாஶைவா நாக³நாதா²ர்சநே ரதா:॥ 2॥
ப⁴ஸ்மருத்³ராக்ஷஸம்பந்நா: ஶிவத்⁴யாநபராயணா: ।
ருத்³ராவர்தநஶீலாஶ்ச ருத்³ரலிங்கை³கபூஜகா:॥ 3॥
மந்நாமநிரதா நித்யமந்யநாமபராங்முகா:² ।
மல்லிங்கா³லோசநேநைவ தேஷாம் ப்ரீதிரஹர்நிஶம் ॥ 4॥
காமுக: காமிநீம் த்³ரு’ஷ்ட்வா யதா² ப்ரீதோ ப⁴வேச்சி²வே ।
மம லிங்க³ம் ததா²ஶைவா பி³ல்வஸம்பூஜிதம் முதா³॥ 5॥
நாக³நாத²ம் ஸ்துவந்த்யேவ வீக்ஷந்தி ப்ரணமந்தி ச ।
வஸந்தி தத்ர முநயோ விநயோஜ்ஜ்வலவிக்³ரஹா:॥ 6॥
நாக³நாத²ம் மஹாதே³வம் பூஜயந்தி க³ணேஶ்வர: ।
நாக³குண்ட³மிதி க்²யாதம் பாதாலவிவரம் மஹத் ॥ 7॥
தந்மார்கே³ண ஸமாக³த்ய ஶேஷோऽநந்தப²ணாமுக:² ।
ஸ்வமௌலிரத்நஜாலைர்மாம் பூஜயத்யேவ ஶங்கரி ॥ 8॥
ஸஹஸ்ரவத³நேநாபி ருத்³ரஸூக்தைர்மஹேஶ்வரம் ।
மாம் ஸ்தௌதி ப⁴க்த்யா நியதம் ஸ மே க³ணவரோத்தம:॥ 9॥
தஸ்மிந்ப்ரீதிர்மமாத்யந்தம் குமாரே க³ணபே யதா² ।
த்வயி ஸர்வாமரேஶாநி ததா²ஶைவோऽயமம்பி³கே ॥ 10॥
ஶைவ ஶரீரம் தே³வேஶி மதா³லயமநுத்தமம் ।
தஸ்யைவ ஹ்ரு’த³யாம்போ⁴ஜக³ர்பா⁴கா³ரே மநோரமே ॥ 11॥

நீவாரஶூகஸத்³ரு’ஶலிங்கா³காரோऽஸ்மி ஶங்கரி ।
த்த்³தே³ஹம் யேந ஸம்பூஜ்ய ஸ்தி²தம் ஸோऽபி மத³ர்சக:॥ 12॥
ஶைவஸம்பூஜநாதே³வ மம ப்ரீதிர்மஹேஶ்வரி ।
ஸ்வதந்த்ரஸ்ய மஹேஶஸ்ய ஸர்வம்பா⁴க்³யயுதஸ்ய மே ॥ 13॥
கிம் நாம க்ரியதே தே³வி பூஜயா வா ஸுமை: ஶிவே ।
லோகஸம்ரக்ஷணார்தா²ய லிங்கே³ க்³ரு’ஹ்ணாமி பூஜநம் ॥ 14॥
ப⁴க்தைர்மம க்ரு’தா பூஜா துஷ்டயை ப⁴வதி ஶோப⁴நே ।
ஸூக்ஷ்மம் மதீ³யம் லிங்க³ம் தத்பஶ்யந்தி ஶிவயோகி³ந:॥ 15॥
லிங்க³மேதந்மஹாதே³வி ஜ்ஞாநஹீநோ ந பஶ்யதி ।
நத்வா தம் வேத³வாக்யைஶ்ச ஜாயதே மத்க்ரு’பாப³லாத் ॥ 16॥
கத²மந்யேऽபி பஶ்யந்தி நாநாகாமைககா³மிந: ।
ஸக²ண்டா³ந்யந்யலிங்கா³நி சாக²ண்ட³ம் வ்யாபகம் மம ॥ 17॥
கஸ்யசித்³பூ⁴ரிபா⁴க்³யேந ஸபா⁴க்³யஸ்யேவ ஶங்கரி ।
நிர்பா⁴க்³யாநாம் மஹாதே³வி தஜ்ஜ்ஞாநம் நைவ ஜாயதே ॥ 18॥
மத்க்ரு’பாமாத்ரமேகம் ஹி ஶைவகா³த்ரம் கி³ரீந்த்³ரஜே ।
ஶைவ: ஶிவைகஶரண: ஶிவலிங்கா³ர்சநப்ரிய:॥ 19॥
ஶிவக்ஷேத்ரரதோ நித்யம் ஶ்ரீருத்³ரஜபதத்பர: ।
ப⁴ஸ்மருத்³ராக்ஷஸம்பந்ந:ஷட³க்ஷரஜபாத³ர:॥ 20॥
ஶைவஸம்பூஜகோ நித்யம் ஶிவநைவேத்³யபோ⁴ஜந: ।
மந்நாமபரமோ நித்யம் த்யக்த்வாऽந்யஸுரகீர்தநம் ॥ 21॥
ஶிவ ஶம்போ⁴ மஹாதே³வ ப்ரஸீதே³தி வத³ந முதா³ ।
ஆபாத³மஸ்தகம் ப⁴ஸ்ம ஸமுத்³தூ⁴ல்ய யதா²விதி⁴ ॥ 22॥
ருத்³ராவர்தநஶீலோ ய:ஸ மே ப⁴க்த:ஸதா³ம்பி³கே ।
வேத³வேதா³ந்தவாக்யைஶ்ச போ³த⁴ஜ்ஞாநபர:ஸதா³॥ 23॥
தஸ்யைவ ஜாயதே ஜ்ஞாநம் நாந்யதா² கர்மகோடிபி:⁴ ।
அஸத்யமிதி தத்ஸர்வம் த்ரைகு³ண்யம் பரமேஶ்வரி ॥ 24॥
ஆவித்³யகாநி ஶாஸ்த்ராணி மித்²யாஜ்ஞாநப்ரதா³நி ஹி ।
மச்சா²ஸ்த்ரம் ஸத்யமேவேத³ம் ப்³ரஹ்மைவேத³மிதி ஶ்ருதி:॥ 25॥

ஆத்மைவேத³மித³ம் த்³ரு’ஶ்யம் தஸ்மிந் ஜக³தி³த³ம் ம்ரு’ஷா ।
ஜக³த்ப்ரரோசநாஶாஸ்த்ரம் ஸத்யத்வே கல்பயிஷ்யதே ॥ 26॥
மூடா⁴நாம் ஸ்வர்க³நரகபுண்யபாபாதி³வாஸநா: ।
த்ரைகு³ண்யவிஷயோ வேத:³ஸ்வாதி⁴காராநுரூபத:॥ 27॥
புண்யபாபப²லம் போ⁴க்தும் வ்யாவஹாரிககல்பநை: ।
ஸர்வம் தரதி வை ஶோகம் ஶைவோ மத்பாத³ஸம்ஶ்ரய:॥ 28॥
அத்ரேதிஹாஸம் வக்ஷ்யாமி நாக³நாத²ஸ்ய வைப⁴வம் ।
மம லிங்கா³த்மநோ தே³வி ஶ்ர்ரு’ணு ஶ்ரவணபூ⁴ஷணம் ॥ 29॥
ஸ சக்ஷு:ஶ்ரவஸாம் ராஜா ஶேஷோऽஶேஷகு³ணைர்யுத: ।
ப்³ரஹ்மணா ஸமநுஜ்ஞாதோ பூ⁴மிஸந்தா⁴ரணாய வை ॥ 30॥
த்³ரு’ஷ்ட்வா ஸபர்வதவநாம் ஸாப்³தி⁴த்³வீபோருபத்தநாம் ।
விஷாத³மக³மத் தீவ்ரம் ஶேஷோ மாம் ஶரணம் க³த:॥ 31॥
ஆவட்டகமித³ம் க்ஷேத்ரம் ப்ராப்ய குண்ட³ம் ததா²ऽகரோத் ।
நாக³குண்ட³மிதி க்²யாதம் தத்தீரே தபஸி ஸ்தி²த:॥ 32॥
ஸ்வபுச்ச²வேஷ்டநைர்பூ⁴மிமதி⁴ஷ்டா²யோச்ச²யந் ப²ணா: ।
மாம் விலோக்ய மஹாதே³வி ப⁴ஸ்மருத்³ராக்ஷபூ⁴ஷண:॥ 33॥
ருத்³ரமாவர்தயந்தஸ்தௌ² ஶரதா³ம் ஶதமுத்தமம் ।
லிங்க³ம் ஸுசக்ஷுஷா பஶ்யந்சக்ஷுஷாம் ஸம்ஶ்ரவந்கதா:²॥ 34॥
ஶேஷ: பவநபு⁴ங்நித்யம் தபஸாऽஶோஷயத் தநும் ।
க்³ரீஷ்மே குஸரிதம் பா⁴நுஶ்சண்ட³பா⁴நுகரைர்யதா²॥ 35॥
ப்³ரஹ்மாத்³யா தே³வதா:ஸர்வா த்³ரஷ்டும் தம் தபஸி ஸ்தி²தம் ।
ஸமாக³தாம்ஸ்ததா³ தே³வி தாந் ஸர்வாந் குண்ட³லீஶ்வர:॥ 36॥
அக³ணய்ய ததா³ தஸ்தௌ² மாம த்⁴யாயந் லிங்க³ரூபிணம் ।
தஸ்ய தத்³தா³ர்ட்⁴யமாஜ்ஞாய ஹ்யத³த³ம் த³ர்ஶநம் ஶிவே ॥ 37॥
த்³ரு’ஷ்ட்வா மாம் ஸ்வப²ணாபி⁴ஶ்ச நநாம ஶிரஸா ஶிவம் ।
ஸஹஸ்ரவத³நேநாபி நாம்நாம் ஸாஹஸ்ரத: ஶிவே ॥ 38॥
அபூஜயத்³பி³ல்வபத்ரை: துஷ்டாவ ஜக³தீ³ஶ்வரம் ॥ 39॥

॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ நாகே³ஶ்வரமஹிமவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 17। 1-39॥

- .. shrIshivarahasyam . bhargAkhyaH panchamAMshaH . adhyAyaH 17. 1-39..

Notes:

Shiva describes to Gauri, the glory and merits of worshipping Him as Naganatha at the

Nageshwara Jyotirlinga that is located near Nagakunda in Avandha (Avatta) Shiva Kshetra.

The shloka numbers are maintained per the source text.

